
Numri i lëndës: 2023:225410 

Datë: 25.01.2024 

Numri i dokumentit:     05241119 

                                          
                                                 P.nr.167/23 

NË EMËR TË POPULLIT 
 

GJYKATA THEMELORE GJAKOVË-DEGA MALISHEVË, Departamenti i 
Përgjithshëm-Divizioni penal, me gjyqtarin e vetëm gjykues Lulzim Paçarizi, si dhe 
bashkëpunëtoren profesionale Hajrije Krasniqi, në çështjen penale ndaj të akuzuarit A. 
Rr.,  për shkak të veprave penale Përdorim i armës apo mjetit të rrezikshëm nga neni 
367 par.1 dhe veprës penale Mbajtja në pronësi, kontroll ose posedim të paautorizuar 
të armëve  nga neni 366 par.1 të KPRK-së, ndërsa sipas aktakuzës PP/II.nr.1406/23 të 
dt. 27.10.2023, pas mbajtjes të shqyrtimit fillestar, të dt.16.01.2024, ku  prezent ishin 
Prokurori i shtetit Qazim Kuqi, i akuzuari A. R., me mbrojtësin e tij sipas detyrës zyrtare 
av. Haki Kryeziu, me  dt. 18.01.2024, shpallë, ndërsa me dt.25.01.2024, e përpilon këtë: 
 

A K T G J Y K I M 
 

I AKUZUARI: A.R., nga i ati A. dhe e ëma R. e lindjes Gj., i lindur më datën ..., 
në fshatin N., Komuna e Malishevës, ku edhe jeton,  me nr. personal ...,  shqiptar, shtetas 
i R. Kosovës, i   martuar, i ati i 7 (shtatë) fëmijëve, ka të kryer shkollën  fillore,  i pa punë,  
i gjendjes së dobët ekonomike. 
 

 
Ë S H T Ë    F A J T O R 

 
    I. Për shkak se me datë 25.09.2023, rreth orës 09:30, në fshatin N., Komuna 
Malishevë, saktësisht në një hapësirë mali, në kundërshtim me Ligjin për Armë, e 
përdorë armën – pushkë gjuetie e prodhimit rus, model SSSR me nr. serik ..., kal.16mm, 
në atë mënyrë që ditën kritike pasi që ujku ia sulmon bagëtinë – kopenë e dhive, i 
pandehuri e merr pushkën dhe shtënë një herë në drejtim të ujkut, me ç’rast me të 
njoftuar me rastin policia, arma e lartcekur së  bashku me dy fishek kal.16mm të njëjtës 
armë i janë sekuestruar, 
 

- me këto veprime ka kryer veprën penale Përdorimi i armës apo mjetit të 
rrezikshëm  nga neni 367 par.1 të KPRK-së. 
 
II. Më parë e gjerë me datën 25.09.2023, në stallën e bagëtive të tij në fshatin N., 

Komuna Malishevë, në kundërshtim me nenin 5 par.1 të Ligjit për Armë mbanë në 
posedim armë– pushkë gjuetie e prodhimit rus, model SSSR me nr. serik ..., kal.16mm, 
në atë mënyrë që pasi i njëjti kishte përdorur armën me datën e lartcekur rreth orës 
09:30, e me t’u njoftuar me rastin policia, i pandehuri e dorëzon armën e lartcekur dhe 
dy fishekët, për çka nuk posedonte leje përkatëse, ashtu që të njëjtat sekuestrohen nga 
policia,  

- me këto veprime ka kryer veprën penale Mbajtja në pronësi, kontroll ose 
posedim të  paautorizuar të armëve nga neni 366 par.1 të KPRK-së. 

 
Andaj gjykata konform nenit 4, 7, 17, 38, 39, 46, 47, 48, 49, 69,76 dhe nenit nenit 

367 par.1 dhe nenit 366 par.1 të KPRK-së, si dhe nenit 365 të Kodit të Procedurës Penale 
të Kosovë, të njëjtin e:    

 
G J Y K O N 

 
I. Për veprën penale përdorimi i armës apo mjetit të rrezikshëm  nga neni 367 

par.1 të KPRK-së, të përshkruar si në dispozitivin e I-rë të aktakuzës, i 
shqipton: Dënimin me burgim  me kusht në kohëzgjatje prej një (1) viti. 

 
II. Për veprën penale mbajtja në pronësi, kontroll ose posedim të  paautorizuar 

të armëve nga neni 366 par.1 të KPRK-së, të përshkruar si në dispozitivin II-
të, të aktakuzës i’ shqipton: Dënim me burgim  me kusht në kohëzgjatje prej 
tetë (8) muaj. 

 
            Gjykata, konform nenit 76 par.1 dhe 2 pika 2.3 të KPRK-së, të akuzuarit për 
veprat penale, i shqipton këtë: 
 

DËNIM UNIK ME KUSHT 
 

             Duke i vërtetuar dënimin me burgim me kusht në kohëzgjatje prej 
pesëmbëdhjetë (15) muaj, i cili dënim nuk do të ekzekutohet në afatin prej dy (2) viteve 
nga dita e plotfuqishmërisë së këtij aktgjykimi, nëse i akuzuari nuk kryen vepër të re 
penale. 
 

URDHËROHET Shërbimi Sprovues i Kosovës në Gjakovë që ta mbikëqyrë dhe 

ta ekzekutojë dënimin me burgim me kusht, ashtu që OBLIGOHET i akuzuari që të 

mbajë kontaktin me Shërbimin Sprovues të Kosovës në Gjakovë. 

 

Konform nenit 366 par.3 dhe nenit 367 par.3 të KPRK-së, të akuzuarit i shqiptohet 

dënimi plotësues ashtu që i konfiskohet arma - pushkë gjuetie e prodhimit rus model 

SSSR me nr. serik ..., kal.16mm dhe 2 fishekë të kal.16mm, pas plotfuqishmërisë së këtij 

aktgjykimi, kjo armë duhet të shkatërrohet nga Policia e Kosovës, me bashkëpunim me 

Prokurorinë Themelore në Gjakovë, pasi që të vërtetohet se kjo armë nuk është përdorur 

në ndonjë krim tjetër. 

 

Obligohet i akuzuari në emër të paushallit gjyqësor gjykatës t`ia paguajnë 

shumen prej 30 euro, ndërsa 20 € për programin për kompensimin e viktimave të krimit, 

ndërsa shpenzime të procedurës penale nuk ka pasur, të gjitha këto në afat prej 15 

ditësh, nga dita e plotfuqishmërisë së këtij aktgjykimi, në të kundërtën ekzekutimi do 

të bëhet me detyrim 

A r s y e t i m 
 

1. Ecuria e procedurës penale 
 

Prokuroria Themelore në Gjakovë, me aktakuzën PP/II.nr. 1406/23 të dt. 
27.10.2023, e ka akuzuar A. R., për shkak të veprave penale Përdorim i armës apo mjetit 
të rrezikshëm nga neni 367 par.1 dhe veprës penale Mbajtja në pronësi, kontroll ose 
posedim të paautorizuar të armëve  nga neni 366 par.1 të KPRK-së, duke i propozuar 
gjykatës që pas mbajtjes së shqyrtimit fillestar si dhe administrimit të provave, të 
akuzuarin ta shpall fajtor dhe ta dënoj në bazë të ligjit. 

 
Gjykata ka mbajtur seancën e shqyrtimit fillestar  me dt. 16.01.2024, ku  prezent 

ishin Prokurori i shtetit Qazim Kuqi, i akuzuari A. R. me mbrojtësin e tij sipas detyrës 
zyrtare av. Haki Kryeziu,  andaj ka pasur kushte për mbajtjen e shqyrtimit fillestar. 
 

I akuzuari A.R., pas konsultimit me mbrojtësin e tij av. Haki  Kryeziu, në 
shqyrtimin fillestar është deklaruar i fajshëm për veprat penale për të cilat ngarkohet, 
duke shtuar se më vjen keq për rastin i cili ka ndodhur, për të cilin jam penduar. 

 
Mbrojtësi i të akuzuarit av. Haki Kryeziu në shqyrtimin fillestar ka deklaruar: 

nuk e kundërshtoj pranimin e fajësisë, pasi që pranimi i fajësisë u bë në mënyrë 
vullnetare dhe pas konsultës paraprake me të mbrojturin tim, andaj meqenëse i 
mbrojturi im  e pranoj fajësinë për të dy veprat penale, i propozoj gjykatës që t’i merr 
parasysh disa rrethana lehtësuese me rastin e caktimit të dënimit për arsye se është hera 
e parë që i mbrojturi im ka ra ndesh me ligjin, është i gjendjes së dobët ekonomike, 
familja  e tij varet vetëm nga punët bujqësore të cilat i bënë, është mbajtës i familjes prej 
11 anëtarësh, është penduar për veprat të cilat kanë ndodhur dhe veprën penale të cilën 
u deklarua i fajshëm për përdorim të armës ka qenë si pasojë e asaj që ujku i ka ngrënë 
7 dhi, po ashtu armën të cilën e ka poseduar ka qenë në emër të prindit i cili ka ndërruar 
jetë dhe ka bërë kërkesë në Stacion të Policisë për regjistrim të armës, por i kanë thënë 
se për këtë duhet të kryhet trashëgimia. Disa herë ka qenë te noteri por në pamundësi 
që t’i bashkoj edhe motrat tjera të cilat gjenden jashtë vendit, nuk iu ka dhënë mundësia 
që ta kryej trashëgimin edhe pse ka insistuar disa herë, i vetmi rast është që e ka 
përdorur armën për shkakun e sipërshënuar se asnjëherë nuk e ka përdorur armën e 
babait, andaj i propozoj gjykatës që t’i ketë parasysh këto rrethana në mënyrë që më 
rastin e shqiptimit të ndonjë dënimi t’i jepet ndonjë dënim sa më i butë. 
 

Prokurori i Shtetit Qazim Kuqi në shqyrtimin fillestar ka deklaruar:  Nuk e 
kundërshton pranimin e fajësisë  të bërë nga i akuzuari gjatë këtij shqyrtimi fillestar, 
pasi që pranimi i fajësisë është bërë në mënyrë vullnetare nga ana e tij, pas konsultimit 
paraprak me mbrojtësin e tij, ku i njëjti i ka kuptuar pasojat dhe benifitet e pranimit të 
fajësisë, andaj gjykatës i propozoj që ta aprovoj pranimin e fajësisë si shprehje e lirë e 
vullnetit të akuzuarit dhe t’i shqiptoj një dënim sipas ligjit. Po ashtu qëndrojmë edhe 
[pranë propozimit si në pikën 4 të aktakuzës i propozojmë gjykatës që arma dhe  
municioni të konfiskohen dhe më pas e njëjta të shkatërrohet, po ashtu sa i përket matjes 
së dënimit gjykatës i propozoj që të vlerësoj fillimisht rrethanat rënduese nga  

neni 70 par.2 pika 2.13, dënimet e mëparshme të akuzuarit, ndërsa si rrethanë lehtësuese 
të merret pranimi i fajësisë të bërë nga i akuzuari, keqardhja e shfaqur nga i akuzuari, 
pendimi, si dhe të obligohet në pagesën e shpenzimeve procedurale. 
 

2. Vlerësimi i pranimit të fajësisë 
 
Gjykata gjendjen e  këtillë faktike e ka vërtetuar nga vet pranimi i fajësisë nga i 

akuzuari  i cili në shqyrtimin fillestar vullnetarisht ka pranuar fajësinë, për shkak të cilës 
gjykata nuk ka administruar provat, gjykata ka ardhur në përfundim se pranimi i 
fajësisë nga i akuzuari është bërë në pajtim me nenin 248 të KPPRK-së. Gjatë pranimit  
të fajësisë gjyqtari i vetëm gjykues konstatoj se i akuzuari i ka kuptuar natyrën dhe 
pasojat e pranimit të fajit, pranimi është bërë vullnetarisht nga i akuzuari, pranimi i fajit 
mbështetet në faktet e çështjes që përmban aktakuza, në materialet e prezantuara nga 
Prokurori i Shtetit dhe çdo provë tjetër dhe se aktakuza nuk përmban asnjë shkelje të 
qartë ligjore ose gabime faktike.  
 

3. Gjendja faktike e vërtetuar. 
 
Duke u bazuar në këto që u ceken me lart gjyqtari i vetëm gjykues ka vërtetuar 

këtë gjendje faktike: 
 
-Se i akuzuari A. R.ka kryer veprat penale Përdorim i armës apo mjetit të 

rrezikshëm nga neni 367 par.1 dhe veprës penale Mbajtja në pronësi, kontroll ose 
posedim të paautorizuar të armëve  nga neni 366 par.1 të KPRK-së, në kohën, vendin 
dhe mënyrën e përshkruar si në pikën I dhe II të dispozitivit të këtij aktgjykimi. 
 

Gjendjen e këtillë faktike e mori në tërësi ashtu siç ishte përcaktuar në aktakuzë 
dhe në provat të cilat i përmbante aktakuza, e ato janë; 

- Raporti fillestar i incidentit me nr. të rastit ... i dt. 25.09.2023; 

- Raporti i oficeri S. K. PK#... me nr. të rastit ... i dt. 25.09.2023; 

- Deklarata e të pandehurit A.R. dhënë në polici me datë 25.09.2023; 

- Deklarata e dëshmitarit R. Rr. dhënë në polici me datë 23.09.2023; 

- Lista e armeve te konfiskuara e dt. 25.09.2023; 

- Leja nën shenjën SK....; 

- Njësia e Forenzikës -1 leje e armës së zjarrit me numër SK.... e datës 
09.10.2023; 

- Fotografitë si dhe shkresat tjera në lëndë. 
 

4. Elementet e veprës penale  
 

Në nenin 367, par.1 të KPRK-së parashihet: ,, Kushdo që përdorë armë apo materie 
plasëse në kundërshtim me ligjin e zbatueshëm lidhur me armët apo materiet plasëse të tilla, 
dënohet me burgim prej një (1) deri në tetë (8) vjet”, ndërsa nën nenin 366, par.1 të KPRK-
së  është përcaktuar: ,, Kushdo që mban në pronësi, kontrollon ose posedon armë në 
kundërshtim me ligjin e zbatueshëm lidhur me armë të tilla, dënohet me gjobë deri në shtatëmijë 
e pesëqind (7.500) Euro ose me burgim deri në pesë (5) vjet”. 

  5.  Vendimi i gjyqtarit të vetëm gjykues.  
 
Duke u bazuar në këto që u ceken me lart gjyqtari i vetëm gjykues të akuzuarin 

Ajet Rrafshi,  e ka shpallur fajtor për veprat penale për të cilat ngarkohet, nga se në 
veprimet e tij të përshkruara si në pikën I dhe II të dispozitivit të aktgjykimit, formohen 
të gjitha elementet e veprave penale  Përdorim i armës apo mjetit të rrezikshëm nga 
neni 367 par.1 dhe veprës penale Mbajtja në pronësi, kontroll ose posedim të 
paautorizuar të armëve  nga neni 366 par.1 të KPRK-së, për këtë ka vendosur që të 
akuzuarin ta gjykoj në bazë të ligjit, e me parë duke vërtetuar përgjegjësinë penale 
juridike të tij.   
 

6. Rrethanat që janë marrë për bazë me rastin e shqiptimit të dënimit 
  

Gjykata me rastin e matjes dhe shqiptimit të dënimit ka vlerësuar që të 
pandehurit duhet ti shqiptohet dënimi si në dispozitiv të këtij aktgjykimi ngase duke i 
marrë parasysh të gjitha rrethanat dhe provat të cilat gjinden në shkresat e lëndës, ky 
dënim do të jetë i drejtë, në harmoni me peshën e veprës penale, sjelljen dhe rrethanat 
e kryesit si dhe përgjegjësinë penale të tij, gjykata me rastin e matjes së dënimit pati 
parasysh rregullat e përgjithshme për matjen e dënimit si në kuptim të nenit 69 të 
KPRK-ës ashtu që gjykata me rastin e caktimit të dënimit pati parasysh rrethanat 
lehtësuese si pranimin e fajit nga ana e të pandehurit, i njëjti është penduar dhe ka 
shfaqur keqardhje për veprimet e tija, premtimin e tij se në të ardhmen nuk do të kryej 
vepra të tilla, është i ati i shtatë (7) fëmijëve, i pa punë, i gjendjes së dobët ekonomike, 
për herë të parë ka ra ndesh me ligjin, ndërsa si rrethanë rënduese për të akuzuarin 
gjykata mori parasysh rrezikshmërinë e veprës penale, kohëzgjatjen të cilën i pandehuri 
e ka poseduar pa autorizim armën dhe për ketë gjykata të pandehurit i shqiptoj dënimin 
si në dispozitiv të këtij aktgjykimi gjithnjë duke konsideruar se me dënimet e shqiptuara 
ndaj të akuzuarit mund të arrihen qëllimet e dënimit si në kuptim të nenit 38 të KPRK-
ës të cilat konsistojnë në parandalimin e të akuzuarit nga kryerja e veprave penale dhe 
rehabilitimin e tij, parandalimin e personave të tjerë nga kryerja e veprave penale, 
shprehjen e gjykimit shoqëror për veprën penale dhe ngritjen e moralit dhe forcimin e 
detyrimit për respektimin e ligjit.  

 
7. Konfiskimi i armës  
 
Konform nenit 366 par.3 dhe nenit 367 par.3 të KPRK-së, të akuzuarit i shqiptohet 

dënimi plotësues ashtu që i konfiskohet arma - pushkë gjuetie e prodhimit rus model 
SSSR me nr. serik 16689, kal.16mm dhe 2 fishekë të kal.16mm. 

 
8. Vendimi për shpenzimet e procedurës pena 

Vendimi paushallin gjyqësor dhe shpenzimet e procedurës penale është marrë 
konform nenit 449,  par.1 dhe 2 të KPPK-së, ndërsa vendimi në emër të kompensimit 
të viktimave të krimit është marr konform nenit 39, parg.3, nënparagrafi 3.1 të Ligjit 
nr.05/L036 për kompensimin e viktimave të krimit. 

Me sa u tha me lart u vendos si në dispozitiv të këtij aktgjykimi e konform nenit 

364 të Kodit të Procedurës Penale të Kosovës. 
  

GJYKATA THEMELORE GJAKOVË-DEGA MALISHEVË  
Departamenti i Përgjithshëm-Divizioni Penal 

P.nr.167/23 dt.18.01.2024. 
 
Bashkëpunëtorja Profesionale                                                 Gjyqtari i vetëm gjykues   
        Hajrije Krasniqi                     Lulzim Paçarizi 
 
 
UDHËZIMI JURIDIK: Kundër këtij aktgjykimi është e lejuar ankesa në afat prej 30 
ditësh, nga dita e marrjes së të njëjtit, nëpërmes kësaj gjykate, për Gjykatën e Apelit në 
Prishtinë. 
 
 

 

 

 

 


